
www.in-academy.uz 
 

ISSN: 3030-3540 
 

  

9 
 

CENTRAL ASIAN JOURNAL OF MULTIDISCIPLINARY 

RESEARCH AND MANAGEMENT STUDIES 
Volume 3, Special Issue 1, January 

2026 

 BOSHLANG'ICH TA'LIMDA KOMMUNIKATIV 

KOMPETENSIYANI RIVOJLANTIRISH UCHUN 

INNOVATSION METODLAR 
Qodirov Farrux Ergash o‘g‘li 

Matematika va ta’limda axborot texnologiyasi  
kafedrasi mudiri i.f.d DSc, dotsent, fan o’qituvchisi 

Farruxbek0209@mail.ru; orcid.org/0000-0002-4574-7728 
Mahmadullayeva Sevara Madamin qizi 

Shahrisabz davlat pedagogika institute 
nuraliyevakmal613@gmail.com 

https://doi.org/10.5281/zenodo.18252824 

 

ARTICLE INFO  ABSTRACT 

Received: 13st January 2026 
Accepted: 14th January 2026 
Published: 15th January 2026 

 Maqolada boshlang’ich ta’lim jarayonida 

o’quvchilarning kommunikativ kompetensiya 

ko’nikmalarini rivojlantirish muammosi yoritib beriladi. 

Kommunikativ muammo va qiyinchiliklarni bartaraf 

etish imkonini beruvchi innovatsion pedagogic 

metodlarning nazariy va amaliy asoslari tahlil qilinadi. 

Tadqiqot jarayonida visual, interaktiv va o’yin 

texnologiyalariga asoslangan metodlarning 

o’quvchilarning muloqot jaroyonidagi faolligi va 

mustaqilligiga ta’siri aniqlanadi. Olingan natijalar, 

innovatsion yondashuvlar bboshlang’ich sinf 

o’quvchilarida kommunikativ kompetensiyani samarali 

shakllantirishini tasdiqlaydi.  

Hozirgi davrda ta’lim tizimi o‘quvchining shaxsiy rivojlanishini ta’minlashga 

yo‘naltirilgan holda takomillashib bormoqda. Boshlang’ich ta’lim bosqichi shaxsning nutqiy va 

ijtimoiy kompetensiyalari shakllanishida hal qiluvchi ahamiyatga ega.  Bu jarayonda 

o‘quvchilar nafaqat til birliklarini o’zlashtiradilar, balki muloqot jaroyonida yuzaga keladigan 

turli qiyinchiliklarga moslashish, o‘z fikrini aniq va tushunarli ifodalash qobiliyatlari va 

ko’nikmalarini ham egallaydilar. Mazkur jarayonda kommunikativ kompetensiya tushunchasi 

alohida ahamiyat kasb etadi.  

Kommunikativ kompetensiya o’quvchining til, lug’at yoki tajriba yetishmovchiligi 

sharoitida muloqotni to’xtatmasdan davom ettirish qobiliyatini anglatadi. Boshlang‘ich sinf 

o‘quvchilari uchun muloqot faqatgina axborot almashish vositasi bo‘lib qolmay, balki ularning 

ijtimoiy moslashuvi va shaxs sifatida shakllanishiga xizmat qiladi. Amaliy kuzatuvlar shuni 

ko’rsatadiki, an’anaviy o’qitish usullari barcha o’quvchilarning kommunikativ ehtiyojlarini 

qamrab olishga yetarli samaradorlik bermaydi. Shu sababli dars jarayonida innovatsion 

metodlarni qo’llash orqali kommunikativ kompetnsiyani rivojlantirish dolzarb pedagogic 

vazifa sifatida namoyon bo’lmoqda. 

mailto:Farruxbek0209@mail.ru
mailto:nuraliyevakmal613@gmail.com


www.in-academy.uz 
 

ISSN: 3030-3540 
 

  

10 
 

CENTRAL ASIAN JOURNAL OF MULTIDISCIPLINARY 

RESEARCH AND MANAGEMENT STUDIES 
Volume 3, Special Issue 1, January 

2026 
Mazkur tadqiqotning maqsadi – boshlang’ich ta’lim jarayonida kommunikativ 

kompetensiyani rivojlantirishga xizmat qiluvchi innovatsion metodlarning samaradorligini 

ilmiy asosda yoritishdan iborat.  

Kommunikativ kompetensiyaning mazmuni 

Kommunikativ kompetensiya o‘quvchining turli vaziyatlarda samarali muloqot olib 

borish qobiliyatini ifodalaydi. Ushbu kompetensiya quyidagi jihatlar bilan tavsiflanadi: 

– fikrni izchil va tushunarli tarzda bayon etish; 

– suhbat jarayonida faol ishtirok etish; 

– tinglash va anglash malakasiga ega bo‘lish; 

– muloqot madaniyatiga rioya qilish. 

Boshlang‘ich ta’lim jarayonida ushbu ko‘nikmalarni rivojlantirish o‘quvchilarning 

mustaqil va erkin fikrlashini qo‘llab-quvvatlaydi va ularning o‘ziga bo‘lgan ishonchini 

mustahkamlaydi. 

Kommunikativ kompetensiyani rivojlantirishda innovatsion metodlar 

Interfaol metodlardan foydalanish 

Interfaol metodlar o‘quvchilarni dars jarayoniga faol jalb etish imkonini beradi. Guruhli 

topshiriqlar, muhokamalar va savol-javoblar orqali o‘quvchilar o‘z fikrini ochiq bayon qilishga 

va boshqalarning fikrini hurmat qilishga o‘rganadilar. Bunday yondashuv muloqot 

ko‘nikmalarining tabiiy rivojlanishiga xizmat qiladi. 

O‘yin faoliyatiga asoslangan metodlar 

Boshlang‘ich sinf o‘quvchilari uchun o‘yin faoliyati yetakchi ahamiyatga ega. Rolli va 

didaktik o‘yinlar orqali o‘quvchilar nutqiy faollikni namoyon etadi, muloqot jarayonida erkin 

qatnashishga odatlanadi. O‘yin asosida tashkil etilgan mashg‘ulotlar o‘quvchilarning darsga 

bo‘lgan qiziqishini oshiradi. 

Raqamli texnologiyalarni qo‘llash 

Axborot-kommunikatsiya texnologiyalaridan foydalanish ta’lim jarayonini zamonaviy 

talablar asosida tashkil etishga yordam beradi. Multimedia materiallari, interaktiv taqdimotlar 

va audio vositalar o‘quvchilarning eshitish hamda nutqiy ko‘nikmalarini rivojlantirishda 

samarali hisoblanadi. 

Adabiyotlar tahlili va metodologiya 

Adabiyotlar tahlili 

Ilmiy-pedagogik adabiyotlarda kommunikativ kompetensiya masalasi keng yoritilsa-da, 

uning tarkibiy qismi sifatida bunday kompetensiyalar alohida talqin qilinadi. Tadqiqotchilar 

kommunikativ qiyinchiliklarni bartaraf etish uchun fikrlash, tayanch va noverbal vositalarning 

zarurligini ta’kidlaydilar. 

Metodologiya 

Tadqiqot jarayonida quyidagi metotlardan foydalanildi: 

-pedagogik kuzatuv – o’quvchilarning muloqot jarayonidagi xatti-harakatlarini aniqlash; 

-tajriba-sinov darslari – innovatsion metodlarning samaradorligini tekshirish maqsadida; 

-tahlil va umumlashtirish – olingan natijalarni ilmiy xulosalash maqsadida. 

Tadqiqot obyekti sifatida 2-4-sinf o’quvchilari tanlandi. Tajriba jarayonida quyidagi 

innovatsion metodlardan foydalanildi: rolli o’yinlar, visual tayanchli topshiriqlar, aqliy 

xaritalar, klaster va raqamli interaktiv mashqlar.  

Natijalar 

Tajriba sinov darslari natilari innovatsion metodlar orqali olib borilgan darslarda 

kommunikativ faollikning sezilarli darajada oshganini ko’rsatdi. O’quvchilar nutqiy 

qiyinchiliklarga duch kelganlarida rasm va tasviriy ifodalardan, sinonimlardan foydalanishga 

harakat qildilar.  

Shuningdek, dars jarayoniga qatnashishdan, muloqotda ishtirok etishdan tortinadigan 

o’quvchilarning soni kamaydi va jamoaviy muhokamalarda faol qatnashish holatlari ko’paydi. 

O’quvchilarda o’z fikrlarini mustaqil ifodalashga bo’lgan ishonchi ortgani aniqlandi. Bu esa 

kommunikativ kompetensiya ko’nikmalarining shakllanganidan dalolat beradi. 

Muhokama 

Olingan natijalar shuni ko’rsatadiki, kommunikativ kompetensiya faqatgina lingvestik 

muammo emas, balki pedagogik va psixologik jarayon bilan ham chambarchas bog’liqdir. 

Ushbu metodlar o’quvchilarni qo’rqmasdan muloqot qilishga undaydi va ularda fikrlash 

jarayonini rivojlantiradi. Interfaol rolli o’yinlar, visual metodlar o’quvchilarning yosh 

xususiyatiga mos bo’lib, kommunikativ vaziyatlarni tabiiy tarzda modellashtirish imkonini 

beradi. Raqamli texnologiyalar esa ularni zamonaviy muloqot muhitiga tayyorlashda muhim 

vosita bo’lib xizmat qiladi.  

Xulosa 

Tadqiqot natijalariga ko’ra, boshlang‘ich ta’lim bosqichida kommunikativ 

kompetensiyani rivojlantirish o‘quvchilarning ta’lim jarayonidagi muvaffaqiyatini ta’minlovchi 

muhim omillardan biridir. Innovatsion metodlar ushbu jarayonni samarali, qiziqarli va tizimli 

tashkil etish imkonini beradi va ulardan foydalanish o‘quvchilarning muloqotga bo‘lgan 

ehtiyojini kuchaytiradi, ularni faol va mustaqil fikrlashga undaydi. Shu bois boshlang‘ich sinf 

o‘qituvchilari ta’lim jarayonida zamonaviy pedagogik yondashuvlarni keng qo‘llashlari 

maqsadga muvofiqdir.. Ayniqsa, boshlang‘ich ta’lim bosqichi kommunikativ kompetensiyaning 

shakllanishida muhim poydevor vazifasini bajaradi. 

Mazkur maqola natijalari boshlang’ich sinf o’qituvchilari uchun metodik tavsiyalar ishlab 

chiqishda, shuningdek, kommunikativ yondashuvga asoslangan darslarni loyihalashtirishda 

muhim va amaliy ahamiyatga ega.  

